
| BOB AELOD CYNGOR DINAS CASNEWYDD
Atodlen Penderfyniadau a gyhoeddwyd ar 9 Mawrth 2021

Gwnaeth y Is-bwyllgor Trwyddedu y penderfyniadau canlynol ar 9t Mawrth 2021, a ddaeth
i rym ar unwaith.

Cynghorwyr: J Hughes (Cadeirydd), Yvonne Forsey, David Fouweather, Tom Suller

Penderfyniad

Adolygiad o Drwydded Safle dan Adran 51 Deddf Trwyddedu 2003, Y Neon, Clarence
Place, Casnewydd, NP19 7AB

Ystyriodd Is-bwyllgor Trwyddedu Cyngor Dinas Casnewydd gais gan Awdurdod
Trwyddedu Cyngor Dinas Casnewydd i adolygu Trwydded Safle Y Neon, Clarence Place,
Casnewydd. Ystyriodd yr Is-bwyllgor gyflwyniadau ysgrifenedig a llafar gan Awdurdod
Trwyddedu Cyngor Dinas Casnewydd, Heddlu Gwent, ac lechyd Cyhoeddus Cymru.
Clywodd hefyd gan Mr. Andrew Byers, Deiliad Trwydded Y Neon. Daeth yr Is-bwyllgor i’r
casgliad canlynol:-

e Roedd yn amlwg bod Deiliad Trwydded y safle yn ddi-hid wrth ganiatau i de
angladd ddigwydd yn Y Neon, ac felly’n torri Rheoliadau Diogelu lechyd
(Coronafeirws) Cymru 2020.

e Teimlai'r Pwyllgor fod Mr Byers yn gwbl ymwybodol nad oedd y lleoliad yn cael
cynnal te angladd yn enwedig oherwydd ei fod wedi cael ei rybuddio i beidio &
gwneud hynny gan Swyddog Trwyddedu Cyngor Casnewydd.

e Ni dderbyniodd y Pwyllgor fersiwn Mr Byers o’r digwyddiadau pan roddodd
dystiolaeth lafar. Teimlai'r Pwyllgor, yn &l yr hyn sy'n debygol, fod personél yr orsaf
radio a oedd y tu mewn i'r lleoliad yn gwybod bod parti'r angladd yn mynd i
gyrraedd y lleoliad ar amser penodol er mwyn rhoi mynediad i’r arlwywyr ac ar gyfer
danfon byrddau a chadeiriau. Wedi hynny, agorodd aelod o'r teulu galarus ddrws
ffrynt y lleoliad er mwyn rhoi mynediad i'r gwesteion.

e Ar ben hynny, teimlai'r Pwyllgor fod yr esboniad a roddwyd gan Mr Byers ynglyn &'r
recordiadau teledu cylch cyfyng (TCC) coll yn herio rhesymeg. Honnodd Mr Byers
fod yr offer TCC wedi ei ddwyn a dywedodd fod y gwerth oddeutu dwy fil o
bunnoedd. Ond ni wnaeth roi datganiad i'r heddlu. Pe bai wedi gwneud hynny,



byddai'r heddlu'n sicr wedi arestio pobl wedi hynny, ac mae'n debyg y byddai
cyhuddiadau wedi dilyn o ystyried cryfder y dystiolaeth amgylchiadol. O ystyried
hyn, daeth y Pwyllgor i'r casgliad ei bod yn annhebygol iawn bod lladrad wedi
digwydd mewn gwirionedd. | ychwanegu at y materion, nid oedd Mr Byers yn gallu
rhoi esboniad cymhellol a chydlynol ynghylch pam na chafodd y recordiadau TCC
eu cadw yn 'y Cwmwl.

Roedd y Pwyllgor yn siomedig iawn bod Mr Byers yn amharod i gymryd unrhyw
gyfrifoldeb am yr hyn oedd wedi digwydd a theimlai’r Pwyligor, gan fod TCC yn
amod trwydded, y gallai unrhyw fethiant yn y dyfodol i roi recordiadau TCC i'r
Heddlu neu'r Awdurdod Trwyddedu arwain at ddiddymu'r drwydded.

Penderfynodd y Pwyllgor y canlynol:-

Gwnaeth gweithredoedd y Safle a 17 Rhagfyr 2020 danseilio’'n amlwg ddau o'r pedwar
Amcan Trwyddedu sef Trosedd ac Anhrefn a Diogelwch y Cyhoedd, wrth ganiatau i de
angladd ddigwydd yn groes i reoliadau Covid-19.

Ystyriodd y Pwyllgor yr holl opsiynau a oedd ar gael ac, ar 6l clywed yr holl dystiolaeth a
gyflwynwyd, penderfynodd y canlynol:-

1. Atal trwydded safle'r Neon am dri mis.
2.
3. Rhaid i'r GSD newydd roi gwybod i'r Awdurdod Trwyddedu am ei gyfeiriad e-bost a'i

Gwaredu’r goruchwylydd safle dynodedig (GSD) presennol ar unwaith.

fanylion cyswillt eraill, a rhoi gwybod am unrhyw newidiadau i'r manylion hynny yn'y
dyfodol ar unwaith.

. Rhaid i'r Safle lunio dogfen reoli sy'n tynnu sylw at gyfrifoldebau pob aelod o staff a'i

diweddaru pan fydd newidiadau staff yn digwydd. Rhaid i'r Safle roi'r ddogfen reoli
i'r Awdurdod Trwyddedu ar gais, a rhaid i'r GSD lofnodi'r ddogfen yn wythnosol.

Ymgynghoriad

Ddim yn berthnasol.
Gweithredir gan: Pennaeth y Gyfraith a Rheoleiddio
Amserlen Weithredu: Ar unwaith




